
 2025/12ޤާނޫނު ނަންބަރު: 

 

 

 ޤާނޫނު    މޯލްޑިވްސް އިންޓެލެކްޗުއލަް ޕްރޮޕަރޓީ އޮފީހުގެ

 

 އެއްވަނަ ބާބު 
 ފެށުން 

 

 ނނަް   ތަޢރާފުާއި 

 
ދަށުން   )ހ(  .1 ޤާނޫނުތަކުގެ  މުދަލާގުޅޭ  ފިކުރީ  ދވިެހިރއާްޖޭގެ  މއިީ، 

ޙައްޤުތައް   އެއާގުޅޭ  މުދަލާއި  ފިކުރީ  ބާވަތުގެ  އެކި  ޙިމާޔަތްކޮށްދޭ 

އޮފީހެއް  ޚާއްޞަ  ހިންގުމަށްޓަކައި  ކުރިއަރުވައި،  ޙިމާޔަތްކޮށް، 

ބާރުތައް  މަސްއޫލިއްޔަތުތަކާއި  އޮފީހުގެ  އެ  ޤއާިމުކުރުމއާި، 

ބަޔާންކުރުމުގެ ބަޔާންކުރުމއާި އުސޫލުތައް  ކަމާގުޅޭ  އެނޫންވެސް   ،

 ޤާނޫނވެެ.

ޕްރޮޕަރޓީ  )ށ(   އިންޓެލެކްޗުއަލް  "މޯލްޑވިްސް  ކިޔާނީ،  ޤާނޫނަށް  މި 

 އޮފީހުގެ ޤާނޫނު" އެވެ. 

 

މި ޤާނޫނުގެ މއަިގަނޑު މަޤްޞަދަކީ، ދވިެހިރާއްޖޭގައި ފިކުރީ މުދާ ޙިމާޔަތްކޮށް   .2 މޤަޞްަދު 

ދާއިރާގައި  ވިޔަފާރީގެ  ޤާއިމުކޮށް،  ނޒިާމެއް  ހަރުދަނާ  ކުރިއެރުވޭނެ 

ފަންނވުެރިކަމާއި އިނޮވޭޝަންއަށް ހިތވްަރުދީ، އެ ދއާިރާ ކުރިއަރވުައި، ޤއަުމުގެ  

 ވެ. އިޤްތިޞާދީ ތަރައްޤއީަށް މަގުފަހިކުރުމެ

 

  .3 ފކިރުީ މުދާ 

 

 

 

 

އވެަނީ،  ބުނެފައި  ކަމަށް  މުދާ"  "ފިކުރީ  ބޭނުމަށްޓަކައި  ޤާނޫނުގެ  މި 

ދވިެހިރއާްޖޭގައި ޢަމަލުކުރެވޭ ފިކުރީ މުދަލާގުޅޭ ކަމާބެހޭ ޤާނޫނުތަކުގެ ދަށުން 

ތެރޭގައި،   އޭގެ  މުދަލަށެވެ.  ފިކުރީ  ބާވަތުގެ  އެންމެހައި  ޙިމާޔަތްކޮށްދޭ 

ޑޒިއަިންއާއި   އިންޑަސްޓްރިއަލް  ޕޭޓަންޓއާި،  ކޮޕީރއަިޓާއި،  ޓްރޭޑްމާރކާއި، 

 ޖއިޮގްރަފިކަލް އިންޑިކޭޝަންތައް ހިމެނއެވެެ. 

 

 ދެވަނަ ބާބު 

 މޯލްޑިވްސް އނިްޓެލެކޗްުއަލް ޕްރޮޕރަޓީ އޮފީސް 

 

މލޯްޑިވްސް އނިޓްލެކެްޗުއލަް  

 ޕރްޮޕރަޓީ އޮފސީް ޤއާިމކުރުނުް  
ޙއަްޤުތައް   )ހ(  .4 މުދަލުގެ  ފިކުރީ  ފށެުމއާެކު،  ޢަމަލުކުރަން  ޤާނޫނަށް  މި 

"މޯލްޑވިްސް   ތަންފީޛުކުރުމަށްޓަކައި  ކުރިއަރުވައި،  ޙިމާޔަތްކޮށް، 

ސަރުކާރުގެ   ނަމުގައި  ގެ  އޮފީސް"  ޕްރޮޕަރޓީ  އިންޓެލކެްޗުއަލް 

 އިދާރާއެއް އުފެދުނީއެވެ. 

ހިނގަމުންދާނީ،  )ށ(   އޮފީސް  ޕްރޮޕަރޓީ  އިންޓެލެކްޗުއަލް  މޯލްޑވިްސް 

ކަންކަމާ  އެންމެހައި  އޮފީހުގެ  އެ  އަދި  ދަށުންނެވެ.  މިނިސްޓްރީގެ 

 ބެހޭގޮތުން ރައްޔިތުންގެ މަޖިލީހަށް ޖަވާބުދާރވީާނީ މިނިސްޓަރވެެ. 

 

އޮފީހުގެ މަސްއލޫިއޔްަތތުކަާއި  

 ބާރުތައް 
މޯލްޑވިްސް އިންޓެލެކްޗއުަލް ޕްރޮޕަރޓީ އޮފީހުގެ މަސްއޫލއިްޔަތުތަކާއި ބާރުތައް    .5

 ތިރީގައި ބަޔާންކޮށްފައި އެވަނީއވެެ. 

 ؛ފިކުރީ މުދާ ރަޖިސްޓަރީކުރުން )ހ(  

ރަޖިސްޓަރީކުރެވޭ ފިކުރީ މުދަލުގެ ދަފްތަރެއް އެކުލަވާލައި އަދާހަމަކޮށް  )ށ(  

 ؛ބެލެހެއްޓުން

ޕްރޮޕަރޓީ  )ނ(   އިންޓެލކެްޗުއަލް  ބއަިނަލްއަޤވްާމީ  އަދި  ސަރަޙއަްދީ 

ޖަމާޢަތްތަކުންޖަމާޢަތްތަކާ   އެ  ބަދަހިކުރުމާއެކު  ޤއާިމުކޮށް   ގުޅުން 

 ؛ފަންނީ އެހީތެރިކަމއާި ލަފާ ހދޯުން

މުޢާހަދާތަކުގައި ބައިވެރިވުމާގުޅޭ   ބއަިނަލްއަޤވްާމީ ފިކުރީ މުދަލާގުޅޭ )ރ(  

ދަށުން މުޢާހަދާތަކުގެ  އެ  ކުރުމާއި   ކުރަންޖެހޭ ކަންކަމާއި  ކަންކަން 

 ؛ވިލަރެސްކުރުން

ބއަިނަލްއަޤވްާމީ   )ބ(   އަދި  ސަރަޙއަްދީ  ދާއިރއާިން  މުދަލުގެ  ފިކުރީ 

 ؛ފެންވަރުގައި އަންނަ ކުރިއެރުންތައް ދިރާސާކުރުން

ޢަމަލުކުރވެެމުންދާ  )ޅ(   ދވިެހިރއާްޖޭގައި  ގުޅޭގޮތުން  މުދަލާ  ފިކުރީ 

ޢާންމުން   ގުޅޭގޮތުން  ޙައްޤުތަކާ  ލިބިދޭ  ދަށުން  ޤާނޫނުތަކުގެ 

 ؛ހޭލުންތެރިކުރވުުމުގެ ޕްރޮގްރާމްތައް ހިންގުން

ފޯރުކޮށްދޭންޖެހޭ   )ކ(    ދަށުން  ޤާނޫނުތަކުގެ  ކަމާބެހޭ  މުދަލާގުޅޭ  ފިކުރީ 

ދަށުން  ޤާނޫނުތަކުގެ  އެ  ފޯރުކޮށްދިނމުއާި              ޚިދުމަތްތައް 

 ؛އެ ޚިދުމަތްތަކަށް ކަނޑައަޅާފައިވާ ފީ ނެގުން

މި ޤާނޫނުގެ ދަށުން ނވުަތަ ފކިުރީ މުދަލާގުޅޭ ކަމާބެހޭ ޤާނނޫުތަކުގެ   )އ(   

އޮފީހުގެ   ޕްރޮޕަރޓީ  އިންޓެލކެްޗއުަލް  މޯލްޑވިްސް  ދަށުން 

އެނޫނވްެސް   ކަނޑައަޅާ  ކަމުގައި  މަސްއޫލއިްޔަތުތައް 

 މަސްއޫލއިްޔަތުތައް އަދާކުރުން.

 

 ރަޖިސޓްރްރާ އޮފް  

 އނިޓްލެެކްޗުއލަް ޕރްޕޮރަޓީ 
އިސް    .6 އެންމެ  ހިންގުމުގެ  އޮފީސް  ޕްރޮޕަރޓީ  އިންޓެލކެްޗުއަލް  މޯލްޑވިްސް 

 ފަރާތކަީ، ރަޖިސްޓްރާރ އޮފް އިންޓެލކެްޗުއަލް ޕްރޮޕަރޓީއެވެ. 

 

ރަޖިސޓްރްރާ ޢައޔްނަކްރުމުާއި  

 ވކަކިުރނުް 
މީހަކު  )ހ(  .7 މަޤާމަށް  ޕްރޮޕަރޓީގެ  އިންޓެލެކްޗއުަލް  އޮފް  ރަޖިސްޓްރާރ 

 ޢއަްޔަންކޮށް ވަކިކުރާނީ، މިނިސްޓަރވެެ. 

ފެށިގެން   )ށ(   ތާރީޚުން  ފށަާ  ޢަމަލުކުރަން  ޤާނޫނަށް  )ތިރީސް(   30މި 

ވަނަ    8ދވުަހުގެ ތެރޭގައި، ރަޖިސްޓްރާރގެ މަޤާމަށް، މި ޤާނޫނުގެ  

މއާްދާގައި ބަޔާންކުރާ ޝަރުޠުތައް ފުރިހަމަވާ ފަރާތެއް މިނިސްޓަރު 

 ޢއަްޔަންކުރަންވާނެއެވެ. 

ރަޖިސްޓްރާރގެ މުސާރއަާއި ޢިނާޔަތްތައް ކަނޑައަޅާނީ، މިނިސްޓަރުގެ   )ނ(  

 ލަފާގެ މަތިން ނޭޝަނަލް ޕޭ ކމޮިޝަނުންނވެެ.

 

ޢއަްޔަންކުރާ    .8 ރަޖިސޓްރްރާގެ ޝރަުޠތުައް  މަޤާމަށް  ޕްރޮޕަރޓީގެ  އިންޓެލެކްޗުއަލް  އޮފް  ރަޖިސްޓްރާރ 

 ފަރާތއެްގެ ކިބައިގައި އަންނަނިވި ޝަރުޠުތައް ފުރިހަމވަާންވާނއެވެެ. 

 ؛ ދވިެހިރައްޔިތަކު ކަމުގައިވުން )ހ(  

އިސްލާމްދީނުގައި ޙއަްދެއް ކަނޑއަެޅިފައިވާ ކުށެއް ނުވަތަ ޚިޔާނާތުގެ  )ށ(  

 ؛ ކުށެއް ކުރިކަން ޝަރީޢަތަށް ސާބިތވުެފައިވާ މީހެއް ކަމުގައި ނވުުން

ޤާނޫނުއަސާސީގެ ދަށުން ނުވަތަ ޤާނޫނއެްގެ ދަށުން އިންތިޚާބުކުރެވޭ   )ނ(  

އެއވްެސް   ދއަުލަތުގެ  ނވުަތަ  މަޤާމއެްގައި  ޢއަްޔަންކުރެވޭ  ނވުަތަ 

މީހަކު   ހުރި  ވޒަީފާގައި  ފަރާތއެްގެ  އެއްވެސް  ނވުަތަ  މަޤާމއެްގައި 

 ؛ ކަމުގައި ނުވުން

 ؛ ސިޔާސީ ޕާޓީއެއްގެ މަޤާމއެްގައި ހުރި މީހަކު ކަމުގައި ނުވުން )ރ(  

ގުޅުންހުރި އެހެން  )ބ(   ދާއިރއާިން ނުވަތަ  އިންޓެލކެްޗުއަލް ޕްރޮޕަރޓީގެ 

ޑިގްރީ  ފުރަތމަަ  ދާއިރއާިން  ޤާނޫނީ  ނވުަތަ  ދާއިރއާަކުން 

 ؛ ޙާޞިލުކޮށްފއަިވާ ފަރާތެއް ކަމުގައިވުން

)ފަހއެް( އަހަރުދވުަހުގެ ތަޖުރިބާ    5ހިންގުމުގެ ދާއިރާއިން މަދވުެގެން   )ޅ(  

 ؛ ލިބިފއަިވާ ފަރާތެއް ކަމުގައިވުން

އެއްވެސް ކުންފުންޏެއްގެ ޑިރެކްޓަރުންގެ ބޯޑުގެ މެންބަރަކު ކަމުގައި   )ކ(   

 ؛ނވުުން

ވޭތވުެދިޔަ   )އ(    ކުރއިަށް  ޢއަްޔަންކުރުމުގެ  )ފަހއެް(   5މަޤާމަށް 

ދެއްކުމަށް   ފއަިސާ  ސާބިތވުެ،  ދަރަންޏެއް  ތެރޭގައި  އަހަރުދވުަހުގެ 

؛ ކަނޑއަަޅާފައިވާ ކަނޑައެޅުމަކާ ޚިލާފވުެފއަިވާ މީހެއް ކަމުގައި ނވުުން

 އަދި

ކަމުގައި   )ވ(    މަސްއޫލއިްޔަތުތައް  ރަޖިސްޓްރރާގެ  ޤާނޫނުގައި  މި 

އެކަށީގެންވާ   އަދާކުރެވޭވަރުގެ  މަސްއޫލިއްޔަތުތައް  ބަޔާންކޮށްފައިވާ 

 ޤާބިލުކަން ލިބިގެންވާ ފަރާތެއް ކަމުގައިވުން.  

 

މަޤާމުގައި   )ހ(  .9 މޤަާމގުެ މއުްދަތު  އެ  ޕްރޮޕަރޓީ  އިންޓެލކެްޗުއަލް  އޮފް  ރަޖިސްޓްރާރ 

ފެށިގެން   ތާރީޚުން  ޢއަްޔަންކުރެވޭ  އޭނާ  )ފަހއެް(   5ދެމިހުންނާނީ 

 އަހަރުދވުަހުގެ މއުްދަތަކަށެވެ.  

ޤާނޫނުގެ   )ށ(   މި  އޮތްނަމވަެސް،  އެހެން  )ހ(  މއާްދާގެ  ވަނަ    11މި 

މއާްދާގެ ދަށުން ވަކިކުރެވޭ ފަރާތެއް ފިޔަވައި އެހެން ކޮންމެ ފަރާތއެް،  

)ފަހއެް( އަހަރުދވުަހުގެ އިތުރު ދއަުރަކަށް ރަޖިސްޓްރާރގެ މަޤާމަށް    5

 ޢއަްޔަންކުރެވިދާނެއެވެ. 

މަޤާމު  )ހ(  .10 މޤަާމު ހސުވްނުް  ޕްރޮޕަރޓީގެ  އިންޓެލެކޗްުއަލް  އޮފް  ރަޖިސްޓްރާރ 

 .ހުސވްެއްޖެކަމަށް ބެލޭނީ އަންނަނިވި ޙާލަތްތަކުގައެވެ 

 ؛މަޤާމުގެ މއުްދަތު ހަމވަުން  (1)   

 ؛މަޤާމުން އިސްތިޢުފާދިނުން  (2)   

ވަނަ މއާްދާގައިވާ ގޮތުގެމަތިން، މަޤާމުން  11މި ޤާނޫނުގެ    (3)   

 ؛ވަކިކުރުން 

ދަށުން   (4)    ޤާނޫނއެްގެ  ނވުަތަ  ދަށުން  ޤާނޫނުއަސާސީގެ 

ނުވަތަ   ކުރިމަތިލުން  މަޤާމަކަށް  އިންތިޚާބުކުރެވޭ 

ދަށުން  ޤާނޫނއެްގެ  ނވުަތަ  ދަށުން  ޤާނޫނުއަސާސީގެ 

 ؛ޢއަްޔަންކުރެވޭ މަޤާމަކަށް ޢައްޔަންކުރވެުން 

 ؛މަރވުުން  (5)   

ޤާނޫނު   (6)    މި  ފުރިހަމވަުމަށް  ކިބައިގައި  ރަޖިސްޓްރާރގެ 

 ލޒާިމުކުރާ ޝަރުޠުތަކުގެ ތެރއެިން ޝަރުޠެއް އުނިވުން. 

ހުސްވާތާ )ށ(   މަޤާމު  އެ  ހުސވްއެްޖެނަމަ،  މަޤާމު        ރަޖިސްޓްރާރގެ 

ގޮތުގެމަތިން    30 ޤާނޫނުގައިވާ  މި  ތެރޭގައި،  ދވުަހުގެ  )ތިރީސް( 

 .މިނިސްޓަރު އެ މަޤާމަށް މީހަކު އަލުން ޢއަްޔަންކުރަންވާނެއެވެ 

 

ރަޖިސްޓްރާރ އޮފް އިންޓެލެކްޗުއަލް ޕްރޮޕަރޓީ އޭނާގެ މަޤާމުގެ ހައިސިއްޔަތުން   .11 މޤަާމނުް ވކަކިރުނުް 

ވާޖިބުތައް އަދާކުރުމަށް އުޒުރުވެރިވއެްޖެނަމަ    މަސްއޫލއިްޔަތުތަކއާި  އަދާކުރަންޖެހޭ

އިހުމާލވުއެްޖެނަމަ  އަދާކުރުމުގައި  ނވުަތަ އެ މަސްއޫލިއްޔަތުތަކާއި ވާޖިބުތައް 

ނވުަތަ އެ މަސްއޫލިއްޔަތުތަކާއި ވާޖިބުތައް އަދާކުރުމަށް ނުކުޅެދޭފަދަ ދއާިމީ 

ރުމުގެ އިޚްތިޔާރު ޙާލަތެއް އޭނާއަށް މެދުވެރިވއެްޖެނަމަ، އޭނާ އެ މަޤާމުން ވަކިކު 

 .މިނިސްޓަރަށް ލިބިގެނވްެއެވެ

 

ރަޖިސްޓްރާރ އޮފް އިންޓެލކެްޗުއަލް ޕްރޮޕަރޓީ އޭނާގެ މަޤާމުން އިސްތިޢުފާދޭން    .12 އިސްތޢިފުާދނިނުް 

ލިޔުމަކުން  ފޮނވުާ  މިނިސްޓަރަށް  ބަޔާންކޮށް  އެކަން  ބޭނުނވްއެްޖެނަމަ، 

މިނިސްޓަރަށް   ލިޔުން  އިސްތިޢުފާދިންކަމުގެ  އަދި  އިސްތިޢުފާދވެިދާނެއެވެ. 

 ލިބުމުން ރަޖިސްޓްރާރ އޭނާގެ މަޤާމުން އިސްތިޢުފާދިނީ ކަމުގައި ބެލވެޭނެއެވެ.  

 

ޤާނޫނުން   )ހ(  .13 އޮފީހުގެ މވުައްޒަފނުް  މި  ޕްރޮޕަރޓީއާ  އިންޓެލެކްޗުއަލް  އޮފް  ރަޖިސްޓްރާރ 

އަދާކުރުމުގައި   ވާޖިބުތައް  މަސްއޫލިއްޔަތުތަކާއި  މަތިކޮށްފއަިވާ 

ވަސީލަތްތއަް،   މވުައްޒަފުންނާއި  ބޭނުންވާ  އެހީތެރވިެދިނުމަށް 

ޕްރޮޕަރޓީ  އިންޓެލެކްޗއުަލް  މޯލޑްވިްސް  ފަރާތުން  މިނިސްޓްރީގެ 

  .ސއަިދޭނވްާނެއެވެއޮފީހަށް ހަމަޖއަް

އިންޓެލެކްޗއުަލް   )ށ(   މޯލްޑިވްސް  ބޭނުމަށްޓަކއަި،  ގެ  )ހ(  މއާްދާގެ  މި 

ގިންތިތަކާއި   ވަޒީފާގެ  މވުއަޒްަފުންގެ  އޮފީހުގެ  ޕްރޮޕަރޓީ 

މަޤާމުގެ  މވުއަޒްަފުންގެ  އެ  ބަޔާންކޮށް،  މަސްއޫލއިްޔަތުތައް 

ޢަދަދު  ތިބެނވްާނެ  މވުައްޒަފުން  ކަންކަމަށް  އެކި  ޝަރުޠުތަކާއި 

މުވައޒްަ ކަނޑައަޅާފައި  ބަޔާންކުރާ،  އޮނިގަނޑެއް  އިދާރީ  ފުންގެ 

 އޮންނަނވްާނެއެވެ.  

އެކުލަވާލާނީ،   )ނ(   އޮނިގަނޑު  ބަޔާންކުރާ  ގައި  )ށ(  މއާްދާގެ  މި 

 މިނިސްޓަރުގެ ލަފާގެ މަތިން ރަޖިސްޓްރާރވެެ. 

ވަނަ މއާްދާގެ ދަށުން ރަޖިސްޓްރާރގެ މަޤާމަށް މީހަކު   7މި ޤާނޫނުގެ   )ރ(  

މއާްދާގެ  90ޢއަްޔަންކުރާތާ   މި  ތެރޭގައި،  ދވުަހުގެ      )ނވުަދިހަ( 

އިންޓެލކެްޗުއަލް  މޯލްޑވިްސް  ގޮތުގެމަތިން  ބަޔާންކުރާ  ގައި  )ށ( 

ޕްރޮޕަރޓީ އޮފީހުގެ މވުއަޒްަފުންގެ އިދާރީ އޮނިގަނޑު ރަޖިސްޓްރާރ 

 އެކުލަވާލއަި، ސވިިލް ސަރވިސް ކޮމިޝަނަށް ހުށަހަޅަނވްާނއެވެެ. 

އެއްގޮތްވާ   )ބ(   އޮނިގަނޑާ  އިދާރީ  ބަޔާންކުރާ  ގައި  )ށ(  މއާްދާގެ  މި 

އޮފީހަށް  ޕްރޮޕަރޓީ  އިންޓެލކެްޗުއަލް  މޯލްޑިވްސް  ގޮތުގެމަތިން، 

މވުައްޒަފުން ޢއަްޔަންކޮށް ވަކިކުރާނީ، ސިވިލް ސަރވިސް  ބޭނުންވާ  

 ކޮމިޝަނުންނވެެ. 

 

ޓރްާރގެ  ރޖަސިް 

 ބާރތުއަް   މަސްއލޫިއްޔތަުތކަާއި 

ރަޖިސްޓްރާރ އޮފް އިންޓެލކެްޗުއަލް ޕްރޮޕަރޓީގެ މަސްއޫލިއްޔަތުތަކާއި ބާރުތައް    .14

 ތިރީގައި ބަޔާންކޮށްފައި އެވަނީއވެެ. 

ހށުަހެޅޭނެ  )ހ(   ހުށަހެޅުންތައް  ހުށަހެޅޭ  މުދާ ރަޖިސްޓަރީކުރުމަށް  ފިކުރީ 

އެފަދަ  ހަމަޖެއްސުމއާި،  ގޮތްތައް  ފަހި  ބަލއަިގަނެވޭނެ  އަދި 

ޢާންމުކުރުމއާި،   ތެރއެިން  ނޒިާމއެްގެ  ރައްކާތެރި  ހުށަހެޅުންތައް 

އަންގަންޖެހޭ   ގުޅޭގޮތުން  ހުށަހެޅުންތަކާ  އެ  ދިރާސާކުރުމއާި، 

 ؛އެންގުމާއި ނިންމަންޖެހޭ ކަންކަން ނިންމުންއެންގުންތައް  

އިލެކްޓްރޯނިކް  )ށ(   ގޮތުން  ފަސޭހަކުރުމުގެ  ފޯރުކޮށްދިނުން  ޚިދުމަތްތައް 

އަދި   ފޯރުކޮށްދިނުމއާި،  ޚިދުމަތްތައް  މެދުވެރިކޮށް  ވަސީލަތްތައް 

ފަސހޭއަިން  ޢާންމުންނަށް  މަޢުލޫމާތު  ޚިދުމަތްތަކާބެހޭ  ފޯރުކޮށްދެވޭ 

 ؛ލިބޭނެ އިންތޒިާމެއް ހަމަޖެއްސުން

އިޞްލާޙުކޮށް،   )ނ(   ގަވާއިދުން  ޤއާިމުކޮށް،  ދަފްތަރު  މުދަލުގެ  ފިކުރީ 

 ؛އަދާހަމަކޮށް ބެލެހެއްޓުން

މި ޤާނޫނުގެ ދަށުން ނވުަތަ ފކިުރީ މުދަލާގުޅޭ ކަމާބެހޭ ޤާނނޫުތަކުގެ   )ރ(  

ދަށުން ރަޖިސްޓްރާރާ ނވުަތަ މޯލްޑވިްސް އިންޓެލެކްޗުއަލް ޕްރޮޕަރޓީ 

 އޮފީހާ މަތިކޮށްފއަިވާ އެނޫންވެސް މަސްއޫލއިްޔަތުތައް އަދާކުރުން. 

 

މލޯްޑިވްސް އނިޓްލެކެްޗުއލަް  

ޕރްޮޕރަޓީ އޮފހީުގެ އަދި  

 ރަޖިސޓްރްރާގެ މުސތްޤަިއލްކުނަް 

މަސްއޫލިއްޔަތުތައް  މޯލްޑވިްސް    .15 އޮފީހުގެ  ޕްރޮޕަރޓީ  އިންޓެލެކްޗުއަލް 

އަދާކުރުމުގައާއި އެ މަސްއޫލިއްޔަތުތައް އަދާކުރުމަށް ބާރުތއަް ބޭނުންކުރުމުގައި  

ޢަމަލުކުރަނވްާނީ،  މވުައްޒަފުން  އެންމެހައި  އޮފީހުގެ  އަދި  ރަޖިސްޓްރާރ 

ލެނބުމަކާ   ނުފޫޒަށް  ބާރާއި  ފަރާތެއްގެ  އެއްވެސް  އެނޫން  ނުވަތަ  ސިޔާސީ 

 .ނުލއަި، ޕްރޮފެޝަނަލް އިންޑިޕެންޑެންސް ހިފަހައްޓއަިގެންނެވެ
 

ހުށހަެޅިފއަިވާ   )ހ(  .16 މޞަލްަޙަތު ފުށުއރެނުް  އޮފީހަށް  ޕްރޮޕަރޓީ  އިންޓެލެކްޗުއަލް  މޯލްޑވިްސް 

އއެވްެސް   ބަލަމުންދާ  އޮފީހުން  ނވުަތަ  ހުށަހެޅުމއެްގައި  އެއްވެސް 

މއަްސަލައެއްގައި ރަޖިސްޓްރާރ ނވުަތަ އޮފީހުގެ އެހެން މވުައްޒަފެއްގެ 

ދައުރެއްވާނަމަ،  ނވުަތަ  ފއަިދއާެއް  ނވުަތަ  މަޞްލަޙަތެއް      އަމއިްލަ 

އެ ހުށަހެޅުމެއް ނުވަތަ މައްސަލއަެއް ބެލުމުގައި ނުވަތަ ނިންމުމުގއަި،  

އެއިން ފަރާތެއް ބއަިވެރިވެގެން ނުވާނއެވެެ.   އެއްވެސް މިނވްަރަކަށް 

އަދި އޮފީހުން ބަލާ މއަްސަލައަކީ ނވުަތަ ކަމަކީ، އއެިން ފަރާތއެްގެ  

އޮތް  ދައުރެއް  ނވުަތަ  ފއަިދާއެއް  ނވުަތަ  މަޞްލަޙަތެއް 

މއަްސަލައެއްކަން ނވުަތަ ކަމެއްކަން ކުރިން އެނގިފައި ނެތްނަމވަެސް 

އެކަން އެނގޭ ހިނދުން ފެށިގެން، އެ މއަްސަލއަެއް ނވުަތަ ކަމެއް  

އަދި ގުޅޭގޮތުން /ބެލުމަށް  ކަމަކާ  ނވުަތަ  މައްސަލައަކާ  އެ  ނވުަތަ 

ފަރާތެއް  އެ  ނިންމމުުން  ނިނމްނުްތައް  ނިންމަންޖެހޭ 

 ތަނާޒުލވުާނވްާނެއެވެ. 

މި މއާްދާގެ )ހ( ގައި ބަޔާންކޮށްފއަިވާ ފަދަ މަޞްލަޙަތު ފުށުއެރުމެއް   )ށ(  

މއަްސަލަތަކުން  އެފަދަ  އުސޫލއާި،  ޢަމަލުކުރާނެ  މެދުވެރވިއެްޖެނަމަ 

ހަދާ   ދަށުން  ޤާނޫނުގެ  މި  އުސޫލު،  ޢަމަލުކުރާނެ  ތަނާޒުލވުުމުގައި 

 ގަވާއިދުގައި ރަޖިސްޓްރާރ ބަޔާންކުރަނވްާނެއެވެ. 

 

މަޤާމުގެ  )ހ(  .17 ސލުޫކީ ހަމތަައް  އޭނާގެ  ޕްރޮޕަރޓީ  އިންޓެލެކްޗުއަލް  އޮފް  ރަޖިސްޓްރާރ 

ޤާނޫނުގައި   މި  އަދާކުރުމުގައި،  ވާޖިބުތައް  މަސްއޫލއިްޔަތުތަކާއި 

މިންގަނޑުގައި  މަތީ  އެންމެ  ހަމަތއަް،  ސުލޫކީ  ބަޔާންވެގެންވާ 

ހިފަހައްޓއަި، އެހެން މީހުންނަށވްެސް އެ ހަމަތަކަށް ތަބވާާކަން އެނގޭ  

 .، ހުރިހާ ޙާލަތއެްގައިވެސް އެ ހަމަތަކަށް ތަބވާާންވާނއެވެެމިނވްަރަށް

މި ޤާނޫނުގެ ދަށުން ނވުަތަ ފކިުރީ މުދަލާގުޅޭ ކަމާބެހޭ ޤާނނޫުތަކުގެ   )ށ(  

ދަށުން ރަޖިސްޓްރާރ އަދާކުރަންޖެހޭ މަސއްޫލިއްޔަތުތަކާއި ވާޖިބުތަކަށް 

ކަމެއް   އެއްވެސް  ފަދަ  ބުރޫއަރާފާނެ  ނވުަތަ  ހުރަސއްެޅޭނެ 

ކަމއެް،  ނވުާނެއެވެ  ކޮށްގެންރަޖިސްޓްރާރ   އެފަދަ  އަދި   .

މވުައްޒަފަކުވެސް   އޮފީހުގެ  ޕްރޮޕަރޓީ   ކޮށްގެންއިންޓެލކެްޗުއަލް 

 . ނވުާނެއެވެ

އެއވްެސް   )ނ(   އޮފީހުގެ  ޕްރޮޕަރޓީ  އިންޓެލެކްޗއުަލް  އަދި  ރަޖިސްޓްރާރ 

މވުައްޒަފަކު، މި ޤާނޫނުގެ ދަށުން އެ ފަރާތެއްގެ ވާޖިބު އަދާކުރުމުގައި  

އެއްވެސް ބާވަތެއްގެ ހަދިޔާއެއް ނވުަތަ މަންފއާެއް އޭނާގެ އަމއިްލަ 

ގޮތުން   ނަމުގއަި، ނވުަތަ އެހެން މީހއެްގެ ނަމުގއަި، ނވުަތަ ވިޔަފާރީގެ 



 ދިވެހިސރަުކާރުގެ ގެޒެޓް                 140 އދަަދު:  54 ވޮލއިުމް: 

 

13 

ނަމުގައި   މީހއެްގެ  އޮތް  ގުޅުމެއް  މީހަކާ  އެ  ގޮތުން  މާލީ  ނވުަތަ 

 ޤަބޫލުކޮށްގެން ނވުާނެއެވެ. 

 

އޮފީހުގެ   )ހ(  .18 ސިއރްު ހފިހެެއޓްނުް  އަދި  ޕްރޮޕަރޓއީަށް  އިންޓެލެކްޗއުަލް  އޮފް  ރަޖިސްޓްރާރ 

މވުައްޒަފުންނަށް މަޤާމުގެ ހައިސިއްޔަތުން ލިބޭ މަޢުލޫމާތަކީ ސިއްރުގެ  

ގޮތުގައި ހިފަހައްޓަންޖެހޭ މަޢލުޫމާތެވެ. އެފަދަ މަޢުލޫމާތއެް، ޤާނނޫު  

ހާމަކުރާ ފަރތާަކަށް  ހާމަކުރަންޖެހޭ  ގޮތުގެމަތިން  ކުރުން   ހުއްދަކުރާ 

 ފިޔވަައި، އެއްވެސް ފަރާތަކަށް ހާމަކޮށްގެން ނވުާނެއެވެ. 

މި ޤާނޫނުގެ ދަށުން ނވުަތަ ފކިުރީ މުދަލާގުޅޭ ކަމާބެހޭ ޤާނނޫުތަކުގެ   )ށ(  

މަޢލުޫމާތުގެ  ހުށަހަޅާ  ރަޖިސްޓްރާރަށް  ފަރާތަކުން  އެއްވެސް  ދަށުން 

ރަޖިސްޓްރާރ  ގޮތުގައި  މަޢުލޫމާތުގެ  ސިއްރު  ވިޔަފާރީގެ  ތެރއެިން، 

ތަޙްޤީޤީ  ލިބިގެން  ބާރު  ޤާނޫނަކުން  މަޢުލޫމާތު،  ކަނޑއަަޅާ 

ގޮތުގެމަތިން އިދާރއާަ ޤާނޫނުގައިވާ  އެ  ތަޙްޤީޤަކަށް  ހިންގާ  ކުން 

ހާމަކުރާ ކުރުން  ފިޔަވައި ނުވަތަ ކޯޓު އަމުރަކަށް  ހާމަކުރާ ކުރުން 

ފިޔވަައި، ރަޖިސްޓްރާރ ނވުަތަ އޮފީހުގައި މަސައްކަތްކުރާ އެއވްެސް  

ފަރާތަކުން ހާމަކޮށްގެން ނވުަތަ އެއްވެސް ފަރާތަކާ ޙއިްޞާކޮށްގެން 

 .ނވުާނެއެވެ

 

މި ޤާނޫނުގެ ދަށުން ނވުަތަ ފކިުރީ މުދަލާގުޅޭ ކަމާބެހޭ ޤާނނޫުތަކުގެ   )ހ(  .19 ޤނާނޫީ ޙިމާޔަތް 

މަސްއޫލއިްޔަތުތަކާއި ވާޖިބުތައް އަދާކުރުމުގެ ދަށުން ކަނޑއަަޅާފައިވާ  

ފިކުރީ މުދަލާގުޅޭ ކަމާބެހޭ ގޮތުންނއާި، މި ޤާނޫނުގެ ދަށުން ނވުަތަ  

ދަށުން ލިބިދޭ ބާރުތައް ތަންފީޛުކުރުމުގައި، ޤާނޫނުގައިވާ  ޤާނޫނުތަކުގެ  

ގޮތުގެމަތިން، ނވުަތަ ކަމާބެހޭ ޤާނޫނަކުން ލިބިދޭ ބާރއެްގެ ދާއިރާގެ  

ނުވަތަ  މުވައްޒަފަކު،  އޮފީހުގެ  ނވުަތަ  ރަޖިސްޓްރާރ  ތެރޭގައި، 

އެއވްެސް   މަސއަްކަތްކުރާ  ލިބިގެން  އިރުޝާދު  ރަޖިސްޓްރާރގެ 

އިސިއްޔަތުން، ހެޔޮ ނިޔަތުގައި ކުރާ ކަމަކާމެދު، ފަރާތއެް، ރަސްމީ ހަ

ނވުަތަ ނުކޮށް ދޫކޮށްލާ ކަމަކާމެދު، އެއްވެސް މަދަނީ ނުވަތަ ޖިނާއީ 

 .ދަޢވުއާެއް ނުއުފުލޭނެއެވެ

މި މއާްދާގެ )ހ( އެހެން އޮތްނަމވަެސް، އޮފީހުގެ މުވައްޒަފަކު ނވުަތަ  )ށ(  

އެއވްެސް   މަސއަްކަތްކުރާ  ލިބިގެން  އިރުޝާދު  ރަޖިސްޓްރާރގެ 

ފަރާތއެްގެ   އއެިން  ނވުަތަ  ކަމަކުން  ކުރާ  ޤަޞްދުގައި  ފަރާތެއް 

އިހުމާލުގެ ސަބަބުން އެއްވެސް ފަރާތަކަށް ލިބޭ ގެއްލުމަކަށް، ކަމާގުޅޭ  

 .ދެމއިޮންނާނއެވެެކުގެ ދަށުން ޒިންމާ އުފުލުމުގެ އިލްތޒިާމު ޤާނޫނުތަ

 

 ޞއަްޙކަނަް ބލެމުުގެ  

 އލިްތިޒމާެއް ނެތނުް 
މި ޤާނޫނުގެ ދަށުން ނވުަތަ ފިކުރީ މުދަލާގުޅޭ ކަމާބެހޭ ޤނާޫނުތަކުގެ ދަށުން   .20

އެފަދަ   ނވުަތަ  ލޔިެކިޔުމެއްގެ  އެއްވެސް  ހުށަހަޅަންޖެހޭ  ރަޖިސްޓްރާރަށް 

ލިޔކެިޔުމެއްގައި ހިމެނޭ އއެްވެސް މަޢުލޫމާތއެްގެ ޞއަްޙަކަން ބެލުމަކާ ނުލއަި، 

ޢަމަލުކުރުމުގެ އެއްގޮތަށް  ލިޔެކިޔުމާ  ރަޖިސްޓްރާރަށް   އެ  އިޚްތިޔާރު 

ލިބިގެންވެއެވެ. އަދި އެފަދަ އެއވްެސް ލިޔުމަކީ ޞައްޙަނޫން ލިޔުމެއް ކަމަށްވާ  

މަޢުލޫމާތަކީ   އއެްވެސް  ހިމެނޭ  ލިޔުމއެްގައި  އެފަދަ  ނުވަތަ  ޙާލަތުގއަި، 

  ޞައްޙަނޫން މަޢުލޫމާތެއް ކަމުގައިވާ ޙާލަތުގައި، އެ ކަމެއްގެ ޒިންމާ ނުވަތަ 

ކަމެއްގެ   ރަޖިސްޓްރާރ  އެ  ޒިންމާ  ގެއްލުމެއްގެ  އެއްވެސް  ލިބޭ  ސަބަބުން 

 .އުފުލާކަށް ނުޖެހޭނއެވެެ

 

 ތިންވަނަ ބާބު 

 ފިކރުީ މުދލަގުެ ދފަްތަރު 

 

ފިކުރީ މުދަލާގުޅޭ ކަމާބެހޭ ޤާނނޫުތަކުގެ ދަށުން ރަޖިސްޓަރީކުރާ ފިކުރީ  )ހ(  .21 ފިކުރީ މދުަލގުެ ދަފްތަރު 

 މުދަލުގެ ދަފްތަރއެް، ރަޖިސްޓްރާރ ބަލަހައްޓަނވްާނެއެވެ. 

މި މއާްދާގެ )ހ( ގައި ބަޔާންކުރާ ދަފްތަރުގައި މަދވުެގެން އަންނަނިވި  )ށ(  

 މަޢުލޫމާތު ހމިަނަނވްާނއެވެެ. 
 

 ؛ރަޖިސްޓަރީކުރވެޭ ފިކުރީ މުދަލާއި އޭގެ ކްލެސިފިކޭޝަން   (1)   

 ؛ރަޖިސްޓަރީކުރވެޭ ފިކުރީ މުދަލުގެ ވެރިފަރާތުގެ މަޢުލޫމާތު  (2)   

 ؛ތާރީޚް ރަޖިސްޓަރީކުރި (3)   

ލިބިދެވޭ   (4)    ޙިމާޔަތް  މުދަލަށް  ފިކުރީ  ރަޖިސްޓަރީކުރެވޭ 

 ؛މއުްދަތު

ދަފްތަރުގައި   (5)    ގުޅޭގޮތުން  މުދަލާ  ފިކުރީ  ރަޖިސްޓަރީކުރެވޭ 

ހިމަނަން ފިކުރީ މުދލަާގުޅޭ ކަމާބެހޭ ޤާނޫނުތަކުން ލާޒިމުކުރާ 

 ؛މުޢާމަލާތްތަކުގެ މަޢުލޫމާތު

ނުވަތަ   (6)    އެކަން  ބަދަލުކުރވެިފައިވާނަމަ،  ޙއަްޤުތައް 

ލައިސަންސިންގ އެގްރީމަންޓެއްވާނަމަ އެކަން ހިމެނޭގޮތުން،  

 ؛ރަޖިސްޓްރޭޝަންގެ ޙާލަތު

 ؛ރަޖިސްޓްރޭޝަނަށް ގެނެވޭ އެންމެހއަި ބަދަލުތއަް (7)   

ޤާނޫނުގައި   (8)    ކަމާބެހޭ  މުދަލާގޅުޭ،  ފިކުރީ  ރަޖިސްޓަރީކުރެވޭ 

ބަޔާންކުރާ   ގަވާއިދުގައި  ހދަާ  ދަށުން  ޤާނޫނުގެ  މި  އަދި 

 އެނޫނވްެސް މަޢުލޫމާތު.

ބަލަހައްޓަނވްާނީ،  )ނ(   ދަފްތަރު  ބަޔާންކުރާ  ގައި  )ހ(  މއާްދާގެ         މި 

ބަޔާންކުރާ  މުދަލާގުޅޭ ކަމާބެހޭ ޤާނޫނުތަކުގައި  ފިކުރީ  މި ޤާނޫނާއި 

 ގޮތުގެމަތިންނވެެ. 

 

ދަފްތރަގުައި ހިމނެޭ މޢަލުޫމާތު  

 ފރޯކުޮށްދނިނުް 
ޤާނޫނުގެ    .22 ބޭނުންވާ   21މި  ބަލަން  ދަފްތަރު  ބަޔާންކުރާ  މާއްދާގައި  ވަނަ 

ފަރާތްތަކަށް އެ ދަފްތަރު ބެލޭނެ އިންތޒިާމު، އަދި ދަފްތަރުގައި ހިމެނޭ ފިކުރީ 

މުދަލާގުޅޭ ހާމަކުރވެޭނެ މަޢުލޫމާތުގެ ދެލިކޮޕީ ދޫކުރވެޭނެ އިންތޒިާމު، ކަމާބެހޭ 

 ޓްރާރ ހަމަޖައްސަނވްާނއެވެެ. ޤާނޫނުތަކުގައިވާ ގޮތުގެމަތިން ރަޖިސް

 

ކލްެސިފކިޝޭނަަށް އނަންަ ބަދލަާ  

 ގުޅގިނެް ދަފްތރަު އޞިލްާޙކުރުނުް 
ނވުަތަ  )ހ(  .23 މުދަލެއް  ނިސްބަތްވާ  މުދަލެއް  ފިކުރީ  ރަޖިސްޓަރީކޮށްފއަިވާ 

ބަދލަުތަކއާި،   އަންނަ  ކްލެސިފިކޭޝަނަށް  ޚިދުމަތއެްގެ 

އަންނަ  ހައިސިއްޔަތަށް  މުދަލއެްގެ  ފިކުރީ  ރަޖިސްޓަރީކޮށްފއަިވާ 

ވަނަ މއާްދާގައި ބަޔާންކުރާ ދަފްތަރުގައި    21ބަދަލުތއަް، މި ޤާނޫނުގެ  

މަޢުލޫމާތު   މުދަލާގުޅޭ  ފިކުރީ  އެ  ހިމެނޭ  ދަފްތަރުގައި  ހިމަނއަި، 

 އިޞްލާޙުކުރަނވްާނެއެވެ. 

މި މއާްދާގެ )ހ( ގެ ދަށުން ދަފްތަރަށް ގެންނަންޖެހޭ އިޞްލާޙުތައް  )ށ(  

ހަދާ   ދަށުން  ޤާނޫނުގެ  މި  އުސޫލުތއަް،  ޢަމަލުކުރާނެ  ގެނއަުމުގައި 

 ގަވާއިދުގައި ބަޔާންކުރަނވްާނެއެވެ. 
 

ދަފްތރަގުައި ހިމނެޭ މޢަލުޫމާތށަް  

 އނުިއިތރުު ގނެައނުް 
ގޮތަކަށް   )ހ(  .24 އެހެން  ޤާނޫނއެްގައި  ކަމާބެހޭ  މުދަލާގުޅޭ  ފިކުރީ 

މުދލަަކާގުޅޭ   ފިކުރީ  ހިމެނޭ  ދަފްތަރުގައި  ބަޔާންކޮށްފއަިނވުާނަމަ، 

ދަފްތަރުގައި   ގުޅޭގޮތުން  މުދަލަކާ  ފަރާތަކުން، އެ  މަޞްލަޙަތު އޮތް 

ހިމެނޭ ކުށެއް އިޞްލާޙުކުރުމަށް ނވުަތަ ދަފްތަރުގައި ހިމެނިފއަިނުވާ  

މާތެއް ދަފްތަރުގައި ހިމަނއަިދިނުމަށް އެދޭނަމަ، އެ ކަމަށް އެދި މަޢުލޫ

 މި މއާްދާގައިވާ ގޮތުގެމަތިން ހުށަހެޅިދާނއެވެެ. 

މުދަލއެްގެ   )ށ(   ފިކުރީ  އޮތްނަމވަެސް،  އެހެން  )ހ(  މއާްދާގެ  މި 

މއާްދާގެ   މި  ކަމެއް  އަސަރުކުރާ  ޞއަްޙަކަމަށް  ރަޖިސްޓްރޭޝަންގެ 

 ދަށުން ހުށއަެއްނޭޅޭނެއެވެ. 

ދަފްތަރުގައި   )ނ(   ނވުަތަ  އިޞްލާޙުކުރުމަށް  ކުށެއް  ހިމެނޭ  ދަފްތަރުގައި 

އެދި  ހިމަނއަިދިނުމަށް  ދަފްތަރުގައި  މަޢުލޫމާތެއް  ހިމެނިފައިނުވާ 

 އަންނަނިވި ފަދއަިން ކޯޓަށް ނުވަތަ ރަޖިސްޓްރާރަށް ހުށަހެޅިދާނއެވެެ. 

ފިކުރީ މުދަލާގުޅޭ މައްސަލައެއް ކޯޓަށް ހުށަހެޅިފައިވާނަމަ،   (1)   

 ؛ކޯޓަށް

ފިކުރީ މުދަލާގުޅޭ މައްސަލައެއް ކޯޓަށް ހުށަހެޅިފއަިނުވާނަމަ،   (2)   

 ރަޖިސްޓްރާރަށް.
 

 ހަތަރުވަނަ ބާބު 

 ނިނމްުނތްައް މުރާޖޢަާކުރުމއާި ޝަކުވާ ހުށހަެޅުން 

 

މި ބާބގުައި ބޔަނާކްރުާ އުސލޫުތައް  

 ހނިގނާެ ދާއރިާ 
ހިނގާނީ،    .25 އުސޫލުތައް  ބަޔާންކުރާ  ބާބުގައި  ކަމާބެހޭ މި  މުދލަާގުޅޭ  ފިކުރީ 

 ގައި އެހެން ގޮތަކަށް ބަޔާންކޮށްފއަިނވުާހާ ހިނދަކުއެވެ. ޤާނޫނއެް

ރަޖިސޓްރްރާގެ ނނިްމނުް  

 މރުާޖަޢކާރުނުް 
މި ޤާނޫނުގެ ދަށުން ނވުަތަ ފިކުރީ މުދަލާގުޅޭ ކަމާބެހޭ ޤނާޫނއެްގެ   )ހ(  .26

ގުޅިގެން  މަސްއޫލއިްޔަތަކާ  އަދާކުރަންޖެހޭ  ރަޖިސްޓްރާރ  ދަށުން 

ރަޖިސްޓްރާރ ނިންމާ ނިނމްމުއެް، އެ ނިންމުން ރއަްދުވި ފަރާތަށް 

އެކަން ނިންމއަި،  ނިންމުން  ރަޖިސްޓްރާރގެ      ޤަބޫލުނުކުރވެޭނަމަ، 

)ސާދަ( ދވުަހުގެ ތެރޭގައި،    14އެ ފަރާތަށް އަންގާ ތާރީޚުން ފށެިގެން  

ނޯޓިހެއް   އިޢުތިރާޟުކުރާކަމުގެ  ނިންމުމަށް  އިންޓެލެކްޗުއަލް  އެ 

 އޮފީހަށް ހުށަހެޅިދާނއެެވެ.  ޕްރޮޕަރޓީ 

މި މއާްދާގެ )ހ( ގެ ދަށުން އޮފީހަށް ހުށަހަޅާ އިޢުތިރާޟުކުރުމުގެ   )ށ(  

ރައްދުވި   ނިންމުން  އެ  ނިންމުމަށް  ރަޖިސްޓްރާރގެ  ނޯޓިހުގއަި، 

 ފަރާތުން އިޢުތިރާޟުކުރާ ސަބަބު ހއެްކއާެކު ބަޔާންކުރަނވްާނެއެވެ.  

 

އިޢުތރިޟާކުރުކާމަުގެ ނޓޯިހމާެދު  

 ގޮތެއް ކަނޑއަެޅނުް 
ވަނަ    26ރަޖިސްޓްރާރގެ ނިންމުމެއް ރައްދުވި ފަރާތުން މި ޤާނޫނުގެ   )ހ(  .27

އި ދަށުން  ނޯޓިހެއް  ޢުތިރާޟުކުރާކަމުގެމއާްދާގެ  އިންޓެލކެްޗުއަލް  

ގޮތުގެމަތިން  ޕްރޮޕަރޓީ މއާްދާގައިވާ  މި  ހުށަހަޅއަިފިނަމަ،    އޮފީހަށް 

 އެ ނިންމުމާމެދު ކުރިއަށްދާނެ ގޮތެއް ކަނޑައަޅަނވްާނެއވެެ. 

ވަނަ މއާްދގާެ ދަށުން ހުށަހެޅޭ މއަްސަލއަަކާމެދު   26މި ޤާނޫނުގެ   )ށ(  

ނިންމުމުގއަި،  ދަށުން  ގެ  )ހ(  މާއްދާގެ  މި  ގޮތެއް        ކުރިއަށްދާނެ 

ރަޖިސްޓްރާރގެ   ބާވަތުން  މައްސަލައިގެ  ބަޔާންކުރާ  ނޯޓިހުގައި  އެ 

ނިންމުން މުރާޖަޢާކުރަންނުޖެހޭ ކަމަށް ފެނއިްޖެނަމަ، އެކަން، ސަބަބު 

ފެށިގެން   ތާރީޚުން  ހުށަހަޅާ  ނޯޓިސް  އެ  )ސާދަ(   14ބަޔާންކޮށް، 

 ދވުަހުގެ ތެރޭގައި ނޯޓިސް ހުށަހެޅި ފަރާތަށް އަންގަނވްާނެއެވެ. 

ވަނަ މއާްދގާެ ދަށުން ހުށަހެޅޭ މއަްސަލއަަކާމެދު   26މި ޤާނޫނުގެ   )ނ(  

ނިންމުމުގއަި،  ދަށުން  ގެ  )ހ(  މާއްދާގެ  މި  ގޮތެއް        ކުރިއަށްދާނެ 

ރަޖިސްޓްރާރގެ   ބާވަތުން  މައްސަލައިގެ  ބަޔާންކުރާ  ނޯޓިހުގައި  އެ 

ނިންމުން   އެ  ފެނއިްޖެނަމަ،  ކަމަށް  މުރާޖަޢާކުރަނޖްެހޭ  ނިންމުން 

ފށެިގެން  ތާރީޚުން  ހުށަހަޅާ  ނޯޓިސް  އެ               މުރާޖަޢާކޮށް، 

)ސާޅީސްފަހއެް( ދވުަހުގެ ތެރޭގައި އެ ކަމާމެދު ގޮތެއް ނިންމއަި،   45

 ނޯޓިސް ހުށަހެޅި ފަރާތަށް އަނގްަނވްާނެއވެެ. 

 

ރަޖިސޓްރްރާގެ ނނިްމނުް  

 މރުާޖަޢކާރުުމގުެ އުސލޫު 
ވަނަ   26މި ޤާނޫނުގެ  ރަޖިސްޓްރާރގެ ނިންމުމަށް އިޢުތިރާޟުކޮށް   )ހ(  .28

ދަށުން   ރަޖިސްޓްރާރަށް މއާްދާގެ  ބެލުމުގައި  މއަސްަލަތައް  ހުށަހެޅޭ 

އެކުލަވާލާފައި   ކޮމިޓއީެއް  މުރާޖަޢާ  ލަފާދިނުމަށްޓަކައި 

ރަޖިސްޓްރާރ ގޮތެއް  އޮންނަނވްާނެއެވެ. އަދި އެފަދަ މައްސަލަތަކާމެދު  

ނިންމަނވްާނީ، އެ ކޮމިޓއީަށް އެ މއަްސަލއަެއް ހުށަހަޅައި، އެ ކޮމިޓީން 

 އެ ކަމުގައި ނިންމާ ގޮތެއްގެ މައްޗަށް ރިޢާޔަތްކުރުމަށްފަހުގައެވެ. 

ނިންމުން   )ށ(   ރަޖިސްޓްރާރގެ  ދަށުން  ގެ  )ހ(  މއާްދާގެ  މި 

މުރާޖަޢާކުރުމަށް ހުށަހަޅާނެގޮތުގެ އިޖުރާއަތުތަކާއި، އެފަދަ ނިންމުން  

މުރާޖަޢާކުރުމުގައި ޢަމަލުކުރާނެ ގޮތުގެ އުސޫލުތަކާއި، މުރާޖަޢާ ކޮމިޓީ 

އެކުލަވާލާނެ ގޮތުގެ އުސޫލުތައް މި ޤނާޫނުގެ ދަށުން ހަދާ ގވައާިދުގައި  

 ޔާންކުރަނވްާނެއެވެ. ބަ

 

ޤާނޫނުގެ   )ހ(  .29 ކޓޯަށް މައްސލަަ ހުށހަެޅނުް  މއަްސަލއަެއް    26މި  ހުށަހެޅޭ  ދަށުން  މާއްދާގެ  ވަނަ 

ޤާނޫނުގެ   މި  މއަްސަލއަަކާމެދު  އެ  ވަނަ    27މުރާޖަޢާކުރުމަށްފަހު 

މއާްދާގެ ދަށުން ރަޖިސްޓްރާރ ނިނމްާ ނިންމުމަކާމެދު، އެ ނިންމުން  

ނނިްމާތާ  ނިންމުން  އެ  ހިތްހަމަނޖުެހޭނަމަ،  ފަރާތުން        ރައްދުވާ 

ކޯޓަށް   30 މއަްސަލައެއް  އެ  ތެރޭގައި  ދވުަހުގެ  )ތިރީސް( 

 ހުށަހެޅިދާނއެވެެ. 

ޤާނޫނުގެ   )ށ(   ގައި    27މި  )ނ(  ނުވަތަ  )ށ(  މއާްދާގެ  ވަނަ 

ނިނމްަންޖެހޭ   ރަޖިސްޓްރާރ  ގޮތުގެމަތިން  ބަޔާންކޮށްފައިވާ 

ފރަާތަށް  ހުށަހެޅި  މައްސަލަ  ކަނޑައަޅއަި،  ގޮތެއް  ނިންމުމާމެދު 

ފެށިގެން  ތާރީޚުން  ނިންމަންޖެހޭ  ނިންމުން  އެ  އަންގާފއަިނުވާނަމަ، 

ތެރޭގއަި  30 ދވުަހުގެ  ކޯޓަށް   )ތިރީސް(  މއަްސަލައެއް  އެ 

 ހުށަހެޅިދާނއެވެެ. 

މި ޤާނޫނުގެ ދަށުން ނވުަތަ ފިކުރީ މުދަލާގުޅޭ ކަމާބެހޭ ޤނާޫނއެްގެ   )ހ(  .30 ޝކަުވާ ހުށހަެޅނުް  

ރަޖިސްޓްރާރާ  ނވުަތަ  އޮފީހާ  ޕްރޮޕަރޓީ  އިންޓެލކެްޗުއަލް  ދަށުން 

މަތިކޮށްފއަިވާ މަސްއޫލިއްޔަތަކާ ގުޅިގެން އިންޓެލެކްޗއުަލް ޕްރޮޕަރޓީ 

ހުށަހެޅޭނެ  ޝަކުވާ  ގުޅޭގޮތުން  ޚިދުމަތްތަކާ  ފޯރުކޮށްދޭ  އޮފީހުން 

 ޒާމއެް، މި ޤާނޫނުގެ ދަށުން ރަޖިސްޓްރާރ ޤއާިމުކުރަންވާނއެވެެ. ނި

ދަށުން ޝަކުވާ   )ށ(   ދަށުން ޤާއިމުކުރާ ނޒިާމުގެ  ގެ  މި މއާްދާގެ )ހ( 

ހުށަހެޅޭނެ ގޮތއާި، އެ ޝަކުވާތަކަށް ރަޖިސްޓްރާރ ޖަވާބުދނިުމުގައި  

އިޖުރާއަތުތއަް،   ކަމާގުޅޭ  މއުްދަތުތަކާއި  އުސޫލުތަކއާި،  ޢަމަލުކުރާނެ 

 މި ޤާނޫނުގެ ދަށުން ހަދާ ގވައާިދުގައި ބަޔާންކުރަންވާނެއެވެ. 

 

 ފަސްވަނަ ބާބު 

 އެހެނިހެން ކނަްކަން 

 

ކަމާބެހޭ   .31 އިސކްނަްދނިނުް  މުދަލާގުޅޭ  ފިކުރީ  އިޖުރއާަތަކާއި  ބަޔާނވްެގެންވާ  ޤާނޫނުގައި  މި 

ތަޢާރުޟއެްވާ   އެއްވެސް  އިޖުރާއަތެއްގައި  ކަނޑައަޅާފައިވާ  ޤާނޫނއެްގައި 

މުދަލާގުޅޭ   ފިކުރީ  އިސްކަންދޭނީ،  ތެރއެިން  އިޖުރާއަތުގެ  ދެ  އެ  ޙާލަތުގއަި، 

 .ށވެެކަމާބެހޭ ޤާނޫނުގައި ކަނޑައަޅާފއަިވާ އިޖުރާއަތަ

 

ކޕޮީރައޓިު ރަޖިސޓްރަކީރުުމގާުޅޭ  

 ކނަކްަން ބަދލަވުނުް 
)ކޮޕީރައިޓާއި އެއާގުޅޭ އެހެނިހެން ޙައްޤުތަކުގެ    2010/23ޤާނޫނު ނަންބަރު   . 32

ރަޖިސްޓަރީކުރުމއާި،   ޙއަްޤުތައް  އެއާގުޅޭ  ކޮޕީރައިޓާއި  ދަށުން  ގެ  ޤާނޫނު( 

ބެލެހެއްޓުމާއި   ދަފްތަރު  ފަރާތްތަކުގެ  ރަޖިސްޓަރީކުރާ  ޙައްޤެއް  ކޮޕީރައިޓުގެ 

ޤާނޫނުގެ   އެ  މއާްދާ  38ކަމާގުޅޭގޮތުން  މިނިސްޓްރީއާ ވަނަ  ބަޔާންކުރާ     ގައި 

ޤާނޫނަށް   މި  މަސްއޫލިއްޔަތުތައް،  އެނޫނވްެސް  މަތިކޮށްފއަިވާ  ޤާނޫނުން  އެ 

ޢަމަލުކުރަން ފެށުމއާެކު، ރަޖިސްޓްރާރ އޮފް އިންޓެލކެްޗުއަލް ޕްރޮޕަރޓއީަށް 

 ބަދަލވުީއެވެ. 
 

ހަދައި  )ހ( . 33 ގވައާިދު ހދަައި ހނިގްނުް  ގވައާިދުތައް  އެންމެހައި  ހަދނަޖްެހޭ  ދަށުން  ޤާނޫނުގެ  މި 

 ހިންގާނީ، ރަޖިސްޓްރާރވެެ. 

ޤާނޫނަށް   )ށ(   މި  ގވައާިދުތައް،  ހަދަންޖެހޭ  ދަށުން  ޤާނޫނުގެ  މި 

ފަށާތާ   ހަދއަި،   6ޢަމަލުކުރަން  ތެރޭގައި  މަސްދވުަހުގެ  )ހއައެް( 

 ޢާންމުކޮށް ޝއާިޢުކުރަނވްާނެއެވެ. 

 

  .އިން ފެށިގެންނވެެ  2026ޖަނވަަރީ  1މި ޤާނޫނަށް ޢަމަލުކުރަން ފަށނާީ،  . 34 ޤނާނޫަށް ޢަމލަކުރުނަް ފެށނުް 
 

ގޮތުން   . 35 މނާކަރުނުް   ބޭނުންކޮށްފއަިވާ  ޢިބާރާތެއް  ނވުަތަ  ލަފޒްެއް  ޤާނޫނުގައި  މި 

ކަނޑއަެޅިގެން އެހެން މާނއަެއް ދޭހަނވުާހާ ހިނދަކު، އަންނަނިވި ލަފްޒުތަކާއި  

އެ ލަފޒްުތަކާއި ޢިބާރާތްތަކަށް ތިރީގައި ދީފައިއެވާ ،  ޢިބާރާތްތަކަށް ދީފައި އވެަނީ

 .މާނަކުރުމވެެ

ކަމަށް  )ހ(   އޮފީސް"  ޕްރޮޕަރޓީ  "އިންޓެލެކްޗުއަލް  ނވުަތަ  "އޮފީސް" 

ޤާނޫނުގެ   މި  އވެަނީ،  ބަޔާންކުރާ   4ބުނެފައި  މއާްދާގައި  ވަނަ 

 "މޯލްޑވިްސް އިންޓެލކެްޗުއަލް ޕްރޮޕަރޓީ އޮފީސް" އަށެވެ. 

ޤާނޫނުގެ   )ށ(   މި  އެވަނީ،  ބުނެފައި  ކަމަށް  ވަނަ   6"ރަޖިސްޓްރާރ" 

އިންޓެލެކްޗުއަލް  އޮފް  ރަޖިސްޓްރާރ  ބަޔާންކުރާ  މއާްދާގައި 

 ޕްރޮޕަރޓީއަށވެެ. 

އިޤްތިޞާދީ ސިޔާސަތުތައް  މިނިސްޓްރީ" ކަމަށް ބުނެފައި އވެަނީ،  " )ނ(  

ޙަވާލުކޮށްފއަިވާ   އެއިރެއްގައި  މަސްއޫލިއްޔަތު  ތަންފީޛުކުރުމުގެ 

 .ސަރުކާރުގެ ވުޒާރާއަށެވެ 

މިނިސްޓަރު" ކަމަށް ބުނެފައި އވެަނީ، އިޤްތިޞާދީ ސިޔާސަތުތައް  " )ރ(  

ޙަވާލުކޮށްފއަިވާ   އެއިރެއްގައި  މަސްއޫލިއްޔަތު  ތަންފީޛުކުރުމުގެ 

 .ސަރުކާރުގެ ވުޒާރާގެ ވޒަީރަށެވެ 

"ފިކުރީ މުދަލާގުޅޭ ކަމާބެހޭ ޤާނޫނު" ކަމަށް ބުނެފައި އވެަނީ، އެކި   )ބ(  

ބވާަތްތަކުގެ ފިކުރީ މުދަލާ ގުޅޭގޮތުން ދވިެހިރާއްޖޭގައި ޢަމަލުކުރެވޭ  

 ޚާއްޞަ ޤާނޫނުތަކުގެ ތެރެއިން ކަމާބެހޭ ޤާނޫނަށވެެ.

"ނޭޝަނަލް ޕޭ ކޮމިޝަން" ކަމަށް ބުނެފައި އެވަނީ، ޤާނޫނު ނަންބަރު   )ޅ(  

ގައި    11/2016 ޤާނޫނު(  ސިޔާސަތުގެ  މުސާރއަިގެ  )ދައުލަތުގެ 

 ށވެެ. ނަބަޔާންކުރާ ނޭޝަނަލް ޕޭ ކޮމިޝަ

ޤާނޫނު   )ކ(    އވެަނީ،  ބުނެފައި  ކަމަށް  ކޮމިޝަން"  "ސވިިލް ސަރވިސް 

ގައި    2007/5ނަންބަރު   ޤާނޫނު(  ސަރވިސްގެ  ސވިިލް  )ދވިެހި 

  ށވެެ.ނަބަޔާންކުރާ ސވިިލް ސަރވިސް ކޮމިޝަ
 

 

______________________ 

 


